
NOSTE LIBRE D'OR 

 
 
Lou chaple afrous a pres fin; de jour meiour enfin se lèvon! Diéu siegue lausa! 
Aro  que  l'espaventablo  tourmento  a  cala  e  qu'à  travès  di  nivo  fugidisso  lou 
soulèu  coumenço  de  nous  faire  riseto,  aro  que  la  pas,  qu'ausan  pancaro 
prouclama radiouso, clarejo pamens dins soun aubo mens ennivoulido, nous es 
de  bon  de  faire  lou  recensamen  dis  enfant  nostre  qu'avian  jita  dins  la  negro 
fournasso  pèr  la  defènso  de  la  patrìo,  de  coumta  pïousamen  aquéli  d'entre  éli 
qu'an paga la rançoun inmancablo de nosto vitòri e de coustata que lou Felibrige 
a countribuï, éu peréu, à nosto resurreicioun naciounalo e qu'a de dre legitime à‐
n‐uno bono part dins la glòri coumuno di fiéu de Franço. 

